
को दिया जाने वाला उत्तर
पर्यटन में तेजी लाने के लिए योग को बढ़ावा देना
1100. श्री रंजिब बिस्‍वाल:

 क्‍या पर्यटन मंत्री यह बताने की कृपा करेंगे कि:    
(क)
क्‍या सरकार ने देश में अधिकाधिक पर्यटकों को आकर्षित करने के उद्देश्‍य से ‘योग’ को एक उत्‍पाद के रूप में इस्‍तेमाल करने संबंधी कोई रूपरेखा तैयार की है, यदि हां, तो तत्‍संबंधी ब्‍यौरा क्‍या है;  
(ख)
क्‍या सरकार देश भर में योग केन्‍द्र खोलने पर विचार कर रही है;

(ग) 
यदि हां, तो इस प्रयोजन के लिए पहचाने गए स्‍थानों के नाम क्‍या हैं; और
(घ)
पर्यटन में तेजी लाने के उद्देश्‍य से योग को बढ़ावा देने हेतु अन्‍य कौन से कदम उठाए जा रहे हैं?

       उत्‍तर
           पर्यटन राज्‍य मंत्री (स्‍वतंत्र प्रभार)                      (डॉ. महेश शर्मा)
(क) से (ग) : योग, ध्‍यान, तीर्थाटन जैसे आध्‍यात्‍मिक पर्यटन सहित पर्यटन का संवर्द्धन और इसकी अवसंरचना का विकास मुख्‍यत: राज्‍य सरकारों/संघ राज्‍य क्षेत्र (यूटी) प्रशासनों द्वारा किया जाता है । पर्यटन मंत्रालय स्‍वदेश दर्शन योजना सहित अपनी विभिन्‍न स्‍कीमों के तहत योग केन्‍द्रों, ध्‍यान केन्‍द्रों, तीर्थ केन्‍द्रों पर सुविधाओं जैसे आध्‍यात्‍मिक पर्यटन से संबंधित अवसंरचना के विकास के लिए उन्‍हें मौजूदा योजना दिशा-निर्देशों के अनुपालन, निधियों की उपलब्‍धता और पहले जारी की गई निधियों के लिए उपयोग प्रमाण-पत्रों को प्रस्‍तुत करने की शर्त पर केन्‍द्रीय वित्‍तीय सहायता (सीएफए) प्रदान करता है ।
(घ) : पर्यटन मंत्रालय घरेलू और अंतर्राष्‍ट्रीय बाजारों में एक समग्र गंतव्‍य के रूप में भारत का संवर्द्धन करता है जिनमें देश के विभिन्‍न पर्यटन गंतव्‍य, निरोगता और चिकित्‍सा पर्यटन और अन्‍य पर्यटन उत्‍पाद शामिल हैं । योग और आध्‍यात्‍मिक पर्यटन को बढ़ावा देने के लिए पर्यटन मंत्रालय द्वारा उठाए गए कदमों में इसके विदेश स्‍थित कार्यालयों, रोड शो, ट्रेवल मार्ट में भागीदारी, ब्रोशरों के निर्माण, फिल्‍मों और अन्‍य प्रचार सामग्री के माध्‍यम से विदेशी बाजारों में संवर्धन शामिल है । 
*********
